Ա Մ Փ Ո Փ Ա Թ Ե Ր Թ
ՊԵՍՏԻՑԻԴՆԵՐԻ ԵՎ ԱԳՐՈՔԻՄԻԿԱՏՆԵՐԻ ՊԵՏԱԿԱՆ ԳՐԱՆՑՄԱՆ, ՎԵՐԱԳՐԱՆՑՄԱՆ ԵՎ ԳՐԱՆՑՈՒՄԻՑ ՀԱՆԵԼՈՒ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՕԳՈՍՏՈՍԻ 30-Ի 
N 1039-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ գյուղատնտեսության նախարարի
06.10.2015թ.

թիվ  
ՍԿ/ԱՀ-2/6929-15
գրություն
	1․ Նախագծի 2-րդ կետում «Հայաստանի Հանրապետություն» անվանումը գրել մեծատառերով,

  2․ Նախագծով հաստատվող հավելվածի 3-րդ կետի վերջում ավելացնել հետևյալ պարբերությունը «Միաժամանակ ներկայացնել ապրանք արտադրող երկրի կողմից տրամադրված փաստաթղթերի բնօրինակները»,

3․ Նախագծով հաստատվող հավելվածի 4-րդ կետում համապատասխան դրույթ նախատեսել նաև հայտը վերադարձնելու դեպքում թերությունները շտկելու և կրկին ներկայացնելու հնարավորության վերաբերյալ,
4․ Նախագծով հաստատվող հավելվածի 6-րդ կետում՝ «10-օրյա» բառը փոխարինել «5-օրյա» բառով և «բույսերի պաշտպանության միջոցի» բառերը փոխարինել «պեստիցիդների և/կամ ագրոքիմիկատների» բառերով:

5․ Նախագծով հաստատվող հավելվածի 12-րդ կետում լրացնել հետևյալ պարբերությունը «Հայաuտանի Հանրապետությունում պեստիցիդների և ագրոքիմիկատների վերագրանցման համար հայտը ներկայացվում է գրանցման ժամկետը լրանալուց  2 ամիս առաջ:»։
	1.Առաջարկությունն ընդունվել է:
2.Առաջարկությունը չի ընդունվել, քանի որ գրանցման ներկայացվող ֆիզիկական և իրավաբանական անձանց լրացուցիչ պարտավորություն է սահմանվում, իսկ դա օրենքի կարգավորման առարկա է: Բացի այդ գրանցման համար պահանջվող փաստաթղթերի ցանկը սպառիչ թվարկված է «Բուսասանիտարիայի մասին» ՀՀ օրենքի 6-րդ հոդվածով:
3. Առաջարկությունն ընդունվել է:

4. Առաջարկությունն ընդունվել է մասամբ, «10-օրյա» բառը փոխարինվել է «եռօրյա» բառով, հիմք ընդունելով «Բուսասանիտարիայի մասին» ՀՀ օրենքի 6-րդ հոդվածի 9-րդ մասը:
5. Առաջարկությունն ընդունվել է:

	1.Նախագծում կատարվել է համապատասխան փոփոխություն:
2.Նախագծում փոփոխություն չի կատարվել:
3.Նախագծում սահմանվել է նոր համապատասխան դրույթ:

4.Նախագծում կատարվել է համապատասխան փոփոխություն:

5.Նախագծում կատարվել է համապատասխան փոփոխություն:



	ՀՀ ֆինանսների նախարարի ժամանակավոր պաշտոնակատարի 07.10.2015թ.

 թիվ 

01.1/83-3/29501-15

գրություն
	1. Նախագծի 1-ին կետով սահմանվող պեստիցիդների և ագրոքիմիկատների պետական գրանցման, վերագրանցման և գրանցումից հանելու կարգի (այսուհետ՝ Կարգ) 4-րդ կետի համաձայն՝ եթե հայտին կից փաստաթղթերի ցանկն ամբողջական չէ, ապա լիազորված մարմինը երկու աշխատանքային օրվա ընթացքում այն վերադարձնում է հայտատուին: Մինչդեռ «Վարչարարության հիմունքների և վարչական վարույթի մասին» ՀՀ օրենքի 32-րդ հոդվածի համաձայն՝ եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները, կամ ինքն է շտկում դրանք` նախապես կամ հետագայում դիմողին իրազեկելով այդ մասին: Եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը: Հետևաբար, եթե հայտին կից ներկայացված փաստաթղթերի ցանկն ամբողջական չէ, ապա լիազորված մարմնի կողմից պետք է սահմանվի ժամկետ՝ հնարավորություն ընձեռելով հայտատուին սահմանված ժամկետում ներկայացնել փաստաթղթերի ամբողջական ցանկը:
2. Կարգի 6-րդ կետի համաձայն՝ լիազորված մարմինը պեստիցիդների և ագրոքիմիկատների պետական գրանցման համար հանձնաժողովի դրական եզրակացությունն ստանալուց հետո 10-օրյա ժամկետում ընդունում է որոշում բույսերի պաշտպանության միջոցի գրանցման և Հայաստանի Հանրապետությունում օգտագործման համար թույլատրված պեստիցիդների և ագրոքիմիկատների անվանացանկում ընդգրկելու մասին: Մինչդեռ «Բուսասանիտարիայի մասին» ՀՀ օրենքի 6-րդ հոդվածի 9-րդ մասի համաձայն՝ լիազոր մարմինը հանձնաժողովի եզրակացությունն ստանալուց հետո` եռօրյա ժամկետում, կայացնում է տվյալ պեստիցիդները կամ ագրոքիմիկատները գրանցելու և ՀՀ-ում օգտագործման համար թույլատրված պեստիցիդների և ագրոքիմիկատների անվանացանկում ընդգրկելու կամ գրանցումը մերժելու մասին որոշում և տեղյակ է պահում հայտատուին: Հետևաբար, գտնում ենք, որ Կարգի 6-րդ կետը հստակեցման կարիք ունի:


	1.Առաջարկությունն ընդունվել է:

2.Առաջարկությունն ընդունվել է:


	1.Նախագծում կատարվել է համապատասխան փոփոխություն:

2.Նախագծում կատարվել է համապատասխան փոփոխություն:



	ՀՀ արդարադատության նախարարի առաջին տեղակալի
21.10.2015թ.

թիվ   

02/14/12890-15 գրություն

	           1. Նախագիծը համապատասխանում է Հայաստանի Հանրապետության Սահմանադրությանը: 



  2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3. Նախագծում իրավական այլ ակտերի նորմերի անհարկի կրկնություններ առկա չեն:
           4. Նախագծում առկա են խմբագրման և հստակեցման կարիք ունեցող դրույթներ: Այսպես՝  

1/ նախագծի հավելվածի 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «գործընթացը» բառը փոխարինել «գործընթացի հետ կապված հարաբերությունները» բառերով՝  նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի  պահանջները,

2/ նախագծի հավելվածի 2-րդ կետում «հոդվածին» բառից հետո անհրաժեշտ է լրացնել «5-րդ մասին» բառերը՝ համաձայն «Իրավական ակտերի մասին» Հայաստանի Հանրապետության օրենքի 43-րդ հոդվածի  պահանջների:

        5.  Նախագծում անհրաժեշտ բոլոր հարցերը կարգավորված չեն: Այսպես՝               

        1/ նախագծի հավելվածի 3-րդ կետում անհրաժեշտ է նշել, թե ինչ իրավական ակտով է հաստատվում գրանցման հանձնաժողովի ձևավորման կարգը,
      2/ նախագծի  հավելվածի 9-րդ կետով անհրաժեշտ է նախատեսել Հայաստանի Հանրապետության կառավարության 2007 թվականի օգոստոսի 30-ի N 1039-Ն որոշման 9-րդ կետի 1-ին ենթակետով նախատեսված դրույթները, մասնավորապես՝ գտնում ենք, որ հանձնաժողովը պետք է բացասական եզրակացություն տա նաև այն պեստիցիդների և ագրոքիմիկատների գրանցման համար, որոնք չեն համապատասխանում բույսերի պաշտպանության միջոցների հիգիենիկ նորմատիվներին (մարդու օրգանիզմում օրվա թույլատրելի սահմանային չափաբաժին, հողում թույլատրելի սահմանային քանակ, ջրամբարների ջրում թույլատրելի սահմանային քանակ, աշխատանքային գոտու օդում թույլատրելի սահմանային քանակ, մթնոլորտային օդում թույլատրելի քանակ և թույլատրելի առավելագույն մակարդակը սննդամթերքում):
       6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
       7. Օրենսդրական տեխնիկայի կանոնները  մասամբ պահպանված չեն: Այսպես՝
       1/ նախագծի հավելվածի 7-րդ և 8-րդ կետերում օգտագործվում է «գրանցման վկայագիր» տերմինը, իսկ հավելվածի 14-րդ կետում «գրանցման վկայական»  տերմինը, որոնք  ըստ էության բնութագրում են միևնույն հասկացութունը: Այդ առումով հարկ է նշել, որ «Իրավական ակտերի մասին» Հայաստանի Հանրապետության օրենքի  36-րդ հոդվածի 4-րդ մասի համաձայն նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները` որոշակի հերթականությամբ, մասնավորապես՝ նախագծում անհրաժեշտ է օգտագործել միևնույն տերմինը:       

      8. Նախագիծն անհրաժեշտ է համապատասխանեցնել սույն եզրակացության 4-րդ, 5-րդ և 7-րդ կետերին:
	4.1. Առաջարկությունն ընդունվել է:

4.2.  Առաջարկությունն ընդունվել է:

5.1.Առաջարկությունն ընդունվել է:

5.2. Առաջարկությունը չի ընդունվել:  Տարբեր երկրներ որոշակի ագրոքիմիկատների և պեստիցիդների համար կարող են ունենալ տարբեր հիգիենիկ նորմատիվներ, սակայն դա չի կարող գրանցումը մերժելու հիմք հանդիսանալ: Տվյալ դեպքում, եթե գրանցվող նյութերի համար Հայաստանի Հանրապետությունում սահմանված են հիգիենիկ նորմատիվների այլ չափանիշներ, քան արտադրող երկրում, ապա տվյալ դեպքում փաստաթղթերի փաթեթները ետ են ուղարկվում հայտատուին լրամշակելու, ՀՀ օրենսդրության պահանջներին համապատասխանեցնելու և կրկին ներկայացնելու նպատակով, որից հետո տվյալ նյութերը  ՀՀ-ում գրանցվում և կիրառվում են տեղական հիգիենիկ նորմատիվներով:  
7.1. Առաջարկությունն ընդունվել է:
8. Առաջարկությունն ընդունվել է:
	4.1. Նախագծում կատարվել է համապատասխան փոփոխություն:

4.2. Նախագծում կատարվել է համապատասխան փոփոխություն:
5.1. Նախագծում կատարվել է համապատասխան փոփոխություն:
5.2.Նախագծում փոփոխություն չի կատարվել:
7.1.Նախագծում կատարվել է համապատասխան փոփոխություն:
8.Նախագծում կատարվել է համապատասխան փոփոխություն:

	ՀՀ էկոնոմիկայի նախարարի
տեղակալի

13.10.2015թ.
թիվ 

05/17.5/8092-15
գրություն

	1. Նախագծի 2-րդ կետում սահմանել, որ հայտը և կից փաստաթղթերը կարող են ներկայացվել նաև էլեկտրոնային եղանակով, ինչպես նաև նշել էլեկտրոնային եղանակով ներկայացնելու դեպքում վերջինիս հասցեն.
2. Նախագծի 3-րդ կետում «2 օրինակից» բառերը փոխարինել «1 օրինակից» բառերով, հաշվի առնելով այն հանգամանքը, որ պետական մարմինն անհրաժեշտության պարագայում կարող է այդ փաստաթղթերը բազմացնել.

3. Նախագծի 4-րդ կետում հստակեցնել` հայտին կից փաստաթղթերի ցանկն ամբողջական չլինելու դեպքում այն երկու աշխատանքային օրվա ընթացքում հայտատուին վերադարձնելու վերաբերյալ  դրույթը, քանի որ պարզ չէ, թե տվյալ դեպքում հայտը պետք է վերադարձվի հայտին կից փաստաթղթերի ցանկի ամբողջականության ուսումնասիրման համար սահմանված երկու աշխատանքային օրվա ընթացքում, թե նշված ժամկետի ավարտից հետո 2 աշխատանքային օրվա ընթացքում: Առաջարկում ենք նաև սահմանել դրույթ, համաձայն որի հայտատուին հնարավորություն կընձեռվի լրացնել փաստաթղթերը` դրանց թերի լինելու պարագայում.

4. Դիտարկել Նախագծի 5-րդ և 6-րդ կետերում սահմանված ժամկետները կրճատելու հնարավորությունը, քանի որ անհասկանալի է, օրինակ,  պեստիցիդների և ագրոքիմիկատների գրանցման համար հանձնաժողովի դրական եզրակացության առկայության դեպքում  լիազորված մարմնի կողմից  որոշում կայացնելու համար 10-օրյա ժամկետի, իսկ հանձնաժողովի բացասական եզրակացության առկայության պարագայում` բացասական որոշում կայացնելու և այդ մասին հայտատուին տեղեկացնելու համար եռօրյա ժամկետի ամրագրումը,  

5. Դիտարկել պեստիցիդների և ագրոքիմիկատների վերագրանցման դյուրին ընթացակարգ` հայտատուի դիմումի հիման վրա, օրինակ` ավելի սեղմ ժամկետներում իրականացնելու հնարավորությունը,

6. Նախածի 10-րդ կետում ավելացնել, որ հայտի մերժելու վերաբերյալ որոշումը պետք է պարունակի նաև մերժման հիմքերը:

7. Միաժամանակ, հարկ ենք համարում նշել, որ  ս.թ. սեպտեմբերի 9-ի N01/17.5/7127-15 գրությամբ ՀՀ էկոնոմիկայի նախարարությունը առաջարկել էր 
պեստիցիդներին և ագրոքիմիկատներին ներկայացվող պահանջները նախատեսել  տեխնիկական կանոնակարգի ձևաչափով: Հաշվի առնելով, որ պեստիցիդների և ագրոքիմիկատների պետական գրանցման գործընթացը ևս այդ արտադրատեսակներին վերաբերող պահանջ է, նպատակահարմար ենք գտնում այն ևս նախատեսել  տեխնիկական կանոնակարգի նախագծում:
	1. Առաջարկությունն ընդունվել է:
2. Առաջարկությունն ընդունվել է:
3. Առաջարկությունն ընդունվել է:
4. Առաջարկությունն ընդունվել է:

5.Առաջարկությունն ընդունվել է:
6. Առաջարկությունն ընդունվել է:

7. Առաջարկությունը չի ընդունվել, քանի որ սույն իրավական ակտով սահմանվում է գրանցման գործընթացի քայլերի հաջորդականությունը, որը տեխնիկական կանոնակարգման առարկա չի հանդիսանում:
	1.Նախագծում կատարվել է համապատասխան փոփոխություն:
2.Նախագծում կատարվել է համապատասխան փոփոխություն:
3.Նախագծում կատարվել է համապատասխան փոփոխություն:
4.Նախագծում կատարվել է համապատասխան փոփոխություն:
5.Նախագծում կատարվել է համապատասխան փոփոխություն:
6.Նախագծում կատարվել է համապատասխան փոփոխություն:
7.Նախագծում փոփոխություն չի կատարվել:


	ՀՀ գյուղատնտեսության նախարարի
11.11.2015թ.

թիվ 
ՍԿ/ԱՀ-2/7815-15
գրություն

	ՀՀ արդարադատության նախարարության եզրակացության 5-րդ կետի 2-րդ ենթակետով ներկայացված առաջարկությունը լրացուցիչ քննարկման, իսկ նախագծի ամփոփաթերթում նշված առաջարկությունը չընդունելու վերաբերյալ դիրքորոշումը լրացուցիչ հիմնավորման կարիք ունի։

	Առաջարկությունը չի ընդունվել, քանի որ ՀՀ արդարադատության նախարարության կողմից ընդունելի է համարվել ամփոփաթերթում նշված պարզաբանումները:
	Նախագծում փոփոխություն չի կատարվել:

	ՀՀ էկոնոմիկայի նախարարի տեղեկալի
17.11.2015թ.

թիվ
05/9154-15
գրություն

	ՀՀ էկոնոմիկայի նախարարությունը, քննարկելով Ձեր կողմից ներկայացված «Պեստիցիդների և ագրոքիմիկատների պետական գրանցման, վերագրանցման և գրանցումից հանելու կարգը սահմանելու և Հայաստանի Հանրապետության կառավարության 2007 թվականի օգոստոսի 30-ի N 1039-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը, հայտնում է, որ սկզբունքային առարկություններ չունի, սակայն, հաշվի առնելով, որ արտադրանքի պետական գրանցումը «Տեխնիկական կանոնակարգման մասին» Հայաստանի Հանրապետության օրենքով ունի այլ իմաստ և նախատեսում է իրականացման այլ գործընթաց, առաջարկում ենք կարգում ավելացնել նոր կետ հետևյալ բովանդակությամբ` «Սույն կարգում օգտագործվող հասկացություններն ունեն «Բուսասանիտարիայի մասին» Հայաստանի Հանրապետության օրենքով սահմանված իմաստը»:
	Առաջարկությունն ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության նախարարի առաջին տեղակալի
27.11.2015թ.

թիվ 

02/14/14751-15
գրություն
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:



3. Նախագծում իրավական այլ ակտերի նորմերի անհարկի կրկնություններ առկա չեն:



4. Նախագծում անհրաժեշտ բոլոր հարցերը կարգավորված են: 



5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 


6. Նախագծում օրենսդրական տեխնիկայի կանոնները պահպանված են:
	
	

	ՀՀ առողջապահության նախարարի 08.03.2016թ. թիվ ԱՄ/2250-16 գրություն
	1. Առաջարկում եմ նախագծի հավելվածի 4-րդ կետը  շարադրել հետևյալ խմբագրությամբ. Հանձնաժողովը 30-օրյա ժամկետում քննարկում է պեստիցիդների և ագրոքիմիկատների գրանցման համար ներկայացված հայտը, դրան կից փաստաթղթերը և լիազոր մարմնին է տալիս Հայաստանի Հանրապետության կառավարության 2007 թվականի հուլիսի 26-ի N 908-Ն որոշմամբ սահմանված  կարգով պեստիցիդների և ագրոքիմիկատների գրանցման մասին եզրակացություն:  
2. Նախագծի հավելվածի  8-րդ կետով նախատեսված է հանձնաժողովի կողմից պեստիցիդների և ագրոքիմիկատների գրանցման համար բացասական եզրակացության տրամադրման միայն մեկ դեպք, որ այն պարունակում է Հայաստանի Հանրապետության կառավարության 2005 թվականի մարտի 17-ի N 293-Ն որոշման հավելվածով սահմանված նյութերից որևէ մեկը: Քանի որ հանձնաժողովի կողմից  ներկայացված փաստաթղթերի ուսումնասիրության արդյունքում կարող են ի հայտ գալ պեստիցիդների և ագրոքիմիկատների այնպիսի հատկություններ, որոնք բնակչության առողջության վրա կարող են բացասական ազդեցություն ունենալ, հետևաբար առաջարկում եմ նախատեսել պեստիցիդների և ագրոքիմիկատների գրանցման համար բացասական եզրակացության տրամադրման այլ դեպքեր ևս. այսպես օրինակ, եթե հայտատուի կողմից ներկայացված փաստաթղթերով պեստիցիդների կամ ագրոքիմիկատների հիգիենիկ նորմատիվները գերազանցում են Հայաստանի Հանրապետությունում գործող իրավական ակտերով սահմանված նորմերը, կամ հայտատուի կողմից ներկայացված են նոր պեստիցիդների կամ ագրոքիմիկատների վերաբերյալ փաստաթղթեր, որոնք պարունակում են այնպիսի քիմիական նյութեր, որոնց մասին մարդու առողջության վրա բացասական ազդեցության վերաբերյալ առկա են այլ հետազոտությունների տվյալներ կամ ներկայացված նյութերի հետազոտման մեթոդները Հայաստանի Հանրապետությունում սահմանված կարգով հաստատված չեն և այլն:
	1. Առաջարկությունը չի ընդունվել` հիմք ընդունելով մշտապես գործող ֆինանսատնտեսական կոմիտեի 25.02.2016թ. նիստի թիվ 23.24/[353224]-16  արձանագրության 22-րդ կետի 1-ին կետի ա ենթակետը, որով հանձնարարվել է որոշման նախագիծը խմբագրել այնպես, որ պեստիցիդների գրանցման գործընթացը տևի առավելագույնը 30 օր:
2. Առաջարկությունը չի ընդունվել: Տարբեր երկրներ որոշակի ագրոքիմիկատների և պեստիցիդների համար կարող են ունենալ տարբեր հիգիենիկ նորմատիվներ, սակայն դա չի կարող գրանցումը մերժելու հիմք հանդիսանալ: Տվյալ դեպքում, եթե գրանցվող նյութերի համար Հայաստանի Հանրապետությունում սահմանված են հիգիենիկ նորմատիվների այլ չափանիշներ, քան արտադրող երկրում, ապա տվյալ դեպքում փաստաթղթերի փաթեթները հետ են ուղարկվում հայտատուին լրամշակելու՝ ՀՀ օրենսդրության պահանջներին համապատասխանեցնելու և կրկին ներկայացնելու նպատակով, որից հետո տվյալ նյութերը  ՀՀ-ում գրանցվում և կիրառվում են տեղական հիգիենիկ նորմատիվներով: Բացի այդ, եթե Հայաստանի Հանրապետությունում որոշ քիմիական նյութերի վերաբերյալ լինեն այնպիսի հետազոտության արդյունքներ, որոնք, անկախ օգտագործման կանոնների պահպանումից, մարդու առողջության վրա բացասական ազդեցություն ունենան, ապա նման նյութերը պետք է սահմանված կարգով ներառվեն Հայաստանի Հանրապետության կառավարության 2005 թվականի մարտի 17-ի N 293-Ն որոշման հավելվածով սահմանված նյութերի ցանկում, անկախ այն հանգամանքից, թե այդ նյութերը կներկայացնեն գրանցման թե ոչ, իսկ եթե ուղղակի հետազոտությունների տվյալների տարբերություն կլինի, ապա փաթեթներն այս դեպքում ևս հետ կուղարկվեն լրամշակման և կհամապատասխանեցվեն ՀՀ-ում հաստատված տվյալներին, եթե այն ավելի հիմնավորված կլինի: Ինչ վերաբերում է ՀՀ-ում հաստատված հետազոտության մեթոդների բացակայության փաստին, ապա «Բուսասանիտարիայի մասին» ՀՀ օրենքի 6-րդ հոդվածով սահմանված է պահանջ, համաձայն որի գրանցման ներկայացման ժամանակ պետք է ներկայացվեն նաև տվյալ նյութի հետազոտման մեթոդները:
  Վերոնշյալ պարզաբանություններից պարզ է դառնում, որ նման դեպքերում գրանցումը մերժելը հիմնավորված չէ, այլ փաթեթները ենթակա են հետ վերադարձման և լրամշակման, որի վերաբերյալ դրույթը սույն նախագծով արդեն իսկ սահմանված է:
	

	ՀՀ առողջապահության նախարարի 27.04.2016թ.

 թիվ ԱՄ/4415 -16 գրություն
	«Պեստիցիդների և ագրոքիմիկատների պետական գրանցման, վերագրանցման և գրանցումից հանելու կարգը սահմանելու և Հայաստանի Հանրապետության կառավարության 2007 թվականի օգոստոսի 30-ի          N 1039-Ն որոշումն ուժը կորցրած ճանաչելու մասին»           ՀՀ կառավարության որոշման նախագծի վերաբերյալ դիտողություններ և առաջարկություններ չկան:

	
	


